ZAPISNIK SA ČETVRTE SJEDNICE SAVJETODAVNOG VIJEĆA
INICIJATIVE „ PARTNERSTVO ZA OTVORENU VLAST“ 

(Sarajevo, Hotel “Garden City“, 05.07.2021.godine)
Četvrta sjednica Savjetodavnog vijeća inicijative „Partnerstvo za otvorenu vlast“ održana je 05.07.2021. godine u Hotelu“Garden City“, u Konjicu sa početkom u 17:00 sati.

Sjednici su prisustvovali:

· Emsad Dizdarević - predsjedavajući (Transparency international BiH );
· Nedžad Salman - zamjenik predsjedavajućeg (Ministarstvo pravde Bosne i Hercegovine);

· Mubera Begić - zamjenica člana (Ured koordinatora za reformu javne uprave);
· Alen Mrgud - član (Agencija za statistiku Bosne i Hercegovine);
· Ivona Bulić – zamjenica člana (Agencija za statistiku Bosne i Hercegovine);
· Halida Pašić - članica (Ministarstvo finansija i trezora Bosne i Hercegovine);

· Mevludin Džindo - član ( Agencija za prevenciju korupcije i koordinaciju borbe protiv korupcije);
· Dario Kihli - zamjenik člana (Agencija za javne nabavke)

· Danira Karović - zamjenica člana (Udruženje „Zašto Ne“)
· Leila Bičakčić - članica (Centar za istraživačko novinarstvo);

· Aleksandra Banović - zamjenica člana (Fondacija CPI).
Administrativno-tehnička podrška

· Vildan Hadžihasanović – zamjenik člana (Ministarstvo pravde Bosne i Hercegovine).
Sjednica je počela u 17:00 sati. 

Sjednicu je uvodnim obraćanjem otvorio predsjedavajući gosp. Emsad Dizdarević, te je nakon što je konstatovano da postoji kvorum u skladu sa Poslovnikom o radu, za sjednicu predložen  slijedeći
Dnevni red
Ad  1.  Usvajanje dnevnog reda;

Ad 2. Usvajanje Zapisnika sa 3. sjednice Savjetodavnog vijeća inicijative „Partnerstvo za otvorenu vlast“;

Ad 3. Prezentacija potencijalnih mjera za Akcioni plan VM BiH za provedbu inicijative „Partnerstvo za otvorenu vlast“ za period 2021-2023 godine; 
Ad  4. Razno.
Ad 1. Usvajanje dnevnog reda
Na predloženi dnevni red nije bilo dodatnih sugestija te je isti usvojen  jednoglasno.
Ad 2.  Usvajanje Zapisnika sa 3. sjednice Savjetodavnog vijeća inicijative POV
Zapisnik sa 3. sjednice Savjetodavnog vijeća inicijative POV je usvojen bez dodatnih komentara.
Ad 3.  Prezentacija potencijalnih mjera za Akcioni plan VM BiH za provedbu inicijative „Partnerstvo za otvorenu vlast“ za period 2021. - 2023. godine
Predsjedavajući Savjetodavnog vijeća g-din. Emsad Dizdarević  je upoznao prisutne da će se u naredna dva dana 06.07. – 07.07.2021.godine, u hotelu Garden City u Konjicu, u organizaciji Transparency international BiH i Ministarstva pravde BiH  održati i radionica za izradu narednog Akcionog plana za Partnestvo za otvorenu vlast, nakon čega je riječ dao predstavnicima institucija nosilaca realizacije mjera iz Akcionog plana VM BiH za provedbu inicijative „Partnerstvo za otvorenu vlast“ za period 2019. - 2021.godine.
G-din. Nedžad Salman, Ministarstvo pravde BiH, je istakao da bi kao potencijalna mjera za naredni Akcioni plan moglo biti održavanje radionica u vezi s pitanjem stvarnog vlasništva, a radionice bi se realizirale za OCD, akademsku zajednicu i zainteresovanu javnost. 
G-din. Dario Kihli, Agencija za javne nabavke BiH, je istakao da bi bilo dobro da se u narednom Akcionom planu nastavi sa realizacijom aktivnosti iz prethodnog Akcionog plana.              S tim u vezi je naglasio da se krajem 2021.godine očekuje usvajanje Izmjena i dopuna Zakona o javnim nabavkama od kojeg najvećim dijelom ovisi i realizacija mjera. G-din. Kihli je također istakao da razvoj modula za javne nabavke nije moguć bez potrebnih finansijskih sredstava te da će se ista pokušati obezbijediti od strane donatora.
G-din. Alen Mrgud, Agencija za statistiku, je upoznao prisutne da se trenutno traži rješenje za implementaciju sistema 5 zvjezdica. U narednom periodu je planirano da se dalje razvija vlastiti portal ali i da se radi na uvezivanju sa središnjim portalom koji bi trebalo da izradi Ured koordinatora za reformu javne uprave. Također je istakao da bi bilo poželjno da se pokrenu aktivnosti na digitalizaciji podataka i formata podataka iz institucija. 
G-din. Mevludin Džindo, Agencija za prevenciju korupcije i borbu protiv korupcije, je istakao kako bi se neke mjere iz Strategije za borbu protiv korupcije mogle prebaciti u naredni Akcioni plan. Naglasio je da bi bilo dobro da se uspostave registri antikorupcijskih tijela i on line portal na kojem bi bile centralizovane infomacije o antikorupciji, te da se unaprijedi transparentnost kod dodjeljivanja pomoći i podrške. 
G-đica. Mubera Begić, Ured koordinatora za refomu javne uprave, je upoznala prisutne da je prijedog Ureda koordinatora za refomu javne uprave za naredni Akcioni plan nastavak rada na povećanju proaktivne transparentnosti institucija kroz naredno istraživanje stepena ispunjennosti standarda proaktivne transparentnosti na nivou institucija BiH (za period 2022-2023), zagovaranje da svi standardi budu objavljeni u otvorenom formatu, te zagovaranje prihvatanja i u otvorenom formatu objave standarda proaktivne transparentnosti na nivou entiteta i Brčko distrikta BiH. Navedene aktivnosti bi se realizirale u saradnji sa Direkcijom za evropske integracije BiH (DEI), Agencijom za statistiku BiH (BHAS) i Agencijom za razvoj visokog obrazovanja i osguranje kvaliteta BiH (HEA). G-đica. Begić je naglasila i da je stav Ureda koordinatora da se prilikom izrade narednog Akcionog plana treba osvrnuti na preporuke IRM izvještaja i sličnih dokumenata, te poseban akcenat staviti na Zakon o slobodi pristupa informacijama. 
G-đa. Halida Pašić, Ministarstvo finasija i trezora BiH, je istakla da je Ministarsvo finansija i trezora BiH izradilo i objavilo Budžet za građane te da bi potencijalna mjera za naredni Akcioni plan mogla biti uključivanje građana u konsultacije kod budžetskog planiranja, te bi s tim  u vezi bi bilo potrebno osmisliti model putem kojeg bi se građani tj. zainteresovana javnost mogla uključiti u taj proces.  
G-đa. Leila Bičakčić, Centar za istraživačko novinarstvo je istakla kako naredni Akcioni plan u odnosu na prethodni treba da bude ambiciozniji, da mjere i aktivnosti budu međusobno povezane te da se, gdje je to moguće, realizacija spušta i na druge nivoe vlasti.
Ad 5.  Razno 

Pod tačkom razno nije bilo rasprave niti dodatnih pitanja.

Sjednica Savjetodavnog vijeća je zaključena u 18:30 sati.

Zapisničar
Predsjedavajući Savjetodavnog vijeća

Vildan Hadžihasanović                                                                        Emsad Dizdarević

Sarajevo, 07.07.2021. godine
